
Кириш. Жаҳондаги деярли барча йирик 
давлатлар ўз иқтисодиётларининг ривожлани-
шида чет эл инвестицияларининг ролига катта 
аҳамият берадилар ва натижада уларни ҳимоя 
қилишга кучли эътибор қаратадилар. 21-аср 
бошларига келиб қулай инвестиция муҳитини 
яратишда, айниқса инвестицияларни самарали 
ҳимоя қилиш тизимида катта тажриба тўплан-
ди. Президентимиз Ш.Мирзиёевнинг 2021 йил 
29 декабрда Олий Мажлисга йўллаган Мурожа-
атномасида “Иқтисодиёт соҳасида олдимизда 
турган вазифалар ҳақида гапирганда, аввало, 
кенг қамровли иқтисодий ислоҳотлар негизида 
қуйидаги мақсадлар мужассам эканини қайд 
этиш лозим: иқтисодий ўсишга, аввало, рақо-
батдош саноат занжирларини яратиш ҳамда 
бундай лойиҳаларга инвестицияларни кўпайти-
риш орқали эришиш; инвестиция сиёсатини 
юритишда давлат иштирокини пасайтириб, 
хусусий ва тўғридан-тўғри инвестициялар улу-
шини ошириш; давлат номидан ташқи қарз 
олиш камайтирилиб, инвестиция ва инфрату-
зилма лойиҳаларига кўпроқ хусусий капитал 
жалб этиш” - деб таъкидлаб ўтган[1]. 

Жаҳон иқтисодиётида COVID-19 панде-
мияси шароитида тўғридан-тўғри хорижий 
инвестицияларнинг кескин қисқариши кузатил-
ди. Тўғридан-тўғри хорижий инвестициялар 
2020 йилда 40 %га камайиб, 2019 йилга нисба-
тан 1,54 трлн. долларга қисқариши башорат қи-
линган эди. Тўғридан-тўғри хорижий инвести-
цияларнинг 2021 йилда ҳам 5-10 % қисқариши 
ва фақатгина кўрсатгичларнинг 2022 йилдан 
тикланиши олдиндан айтиб ўтилди[2].  

Миллий иқтисодиётнинг инвестицион 
жозибадорлиги мамлакатда қанчалик даражада 
қулай инвестиция муҳитининг яратилганлиги, 
чет эл инвесторларига берилган имтиёзлар ва 
преференциялар, айниқса хорижий инвестор-
ларнинг барча бойликларининг кафолатли ҳи-
мояланганлиги билан белгиланади. Юқоридаги-
лардан келиб чиқиб, замонавий ва илғор тажри-
балар асосида хорижий инвестицияларни суғур-
талаш амалиётини такомиллаштириш ҳозирги 
долзарб вазифалардан бири, деб таъкидлаш 
мумкин. 

Адабиётлар таҳлили. Миллий иқтисоди-
ётни ривожлантиришда хорижий инвестиция-
ларнинг ўрни муҳим экан, хорижий инвести-
цияларни жалб қилишда мамлакатда яратилган 
қулай инвестиция муҳити асосий омил сифати-
да майдонга чиқади ва инвестиция муҳитини 
жозибадорлиги белгиловчи унсурлардан бири 
айнан инвестицияларни суғурталаш ҳисоблана-
ди. Ҳар қандай тадқиқотнинг асосий назарий 
жиҳатларини ўрганишда, унинг объектининг 
иқтисодий моҳиятини аниқлашни талаб қила-
ди. Инвестицияларни суғурталашнинг иқтисо-

дий моҳиятига аниқлик киритишда дастлаб 
унинг бошқа тушунчалардан фарқ қиладиган 
ўзига хос хусусиятларини очиш лозим. Шундай 
хусусиятлардан бири бу иккита “инвестиция” ва 
“суғурта” категориясининг ўзаро боғлиқликда-
ги ҳаракатидир. Инвестицияларни суғурталаш 
тушунчаси бу умумий суғурталаш доирасида 
ҳосил бўлган йўналиш бўлиб, суғурта фондлари 
назарияси қамровида амалга оширилади. Инвес-
тиция фаолияти эса инвестиция лойиҳалари 
доирасида амалга оширилиб, лойиҳа рисклари 
ҳам лойиҳаларни амалга ошириш босқичларида 
аниқланади. 

Инвестицияларни суғурталашнинг иқти-
содий моҳияти тўғрисида россиялик олимлар-
нинг турли қарашларини таҳлил қилиш асосида 
улар орасидан уч турдаги ёндошувни ажратиб 
олиш мумкин. Биринчи ёндошувда инвестиция-
ларни суғурталаш деганда хорижий инвести-
цияларни таъсир қилиши мумкин бўлган сиё-
сий рисклардан ҳимоялашни таъминлашга қа-
ратилган суғурталаш тури сифатида тушуниш 
мумкин. Бундай ёндошув илмий тадқиқотчилар 
К.Е.Турбина ва О.В.Малковалар[3] илмий ишла-
рида учрайди.  

Иккинчи ёндошув С.А.Филин ва С.В.Ерма-
совларга[4] тегишли бўлиб, инвестицияларни 
суғурталаш – бу капитал қўйилмаларни таъсир 
қилиши мумкин бўлган инвестиция ва спекуля-
тив рисклардан суғурта воситасида ҳимоялаш 
деб тушунилади. 

Учинчи ёндошувда эса инвестицияларни 
суғурталаш - барча инвестиция турларини 
содир бўлиши мумкин бўлган турли рисклардан 
ҳимоялаш воситаси сифатида кўрилади. Бундай 
қараш Н.А.Кричевский ва Д.А.Волжанин илмий 
ишларида ўз аксини топган. Умуман олганда 
айрим тадқиқотчилар инвестицияларни суғур-
талашнинг иқтисодий моҳиятини очишда авва-
ламбор, унинг обьекти ва предметини аниқлаб 
олиш зарурлигини қайд қилишади. Масалан, 
Д.А.Волжанин инвестицияларни суғурталаш 
объекти сифатида: “жисмоний ва юридик шахс-
ларнинг тадбиркорлик фаолиятини амалга 
ошириш билан боғлиқ бўлган, учинчи шахслар 
олдидаги жавобгарлик, мулк ва мулкий манфа-
атлар, соғлиқ, ҳаётни сақлаш билан боғлиқ қо-
нуний манфаатлар”[5]ни санаб ўтади. Ушбу ён-
дошувга кўра инвестицияларни суғурталаш 
доирасида барча жисмоний ва юридик шахслар-
нинг ҳар қандай мулкий манфаатларини суғур-
таланиши мумкинлиги тушунилади. 

Л.С.Бородавко фикрича: «инвестициялар-
ни суғурталаш объектини аниқлашда фақат 
жисмоний ва юридик шахсларнинг мулкий ман-
фаатларига эмас, балки инвестиция фаолияти 
субектларининг мулкий манфаатларига эъти-
бор қаратиш лозимлигини»[6] таъкидлайди. 

Бунда инвестиция субектларига урғу берили-
шидан мақсад, ушбу суғурталаш турида суғурта 
қилдирувчиларга аниқлик киритилиб, шахслар 
сони чегараланади. Бир сўз билан айтганда, 
инвестицияларни суғурталаш объекти сифати-
да инвестиция лойиҳаларини амалга ошириш 
билан боғлиқ инвестиция фаолияти субектлари 
мулкий манфаатлари тушунилади. 

Ўз навбатида инвестицияларни суғурта-
лашнинг предметига аниқлик киритадиган бўл-
сак, юқоридаги фикр ва ёндошувлардан кўри-
ниб турибдики, инвестицияларни суғурталаш-
нинг предмети инвестиция фаолиятининг ўзи-
дир. Бу масалада Н.А.Кричевскийнинг фикрича 
инвестицияларни суғурталаш предмети “....ин-
вестиция фаолияти ва унинг барча кўринишла-
ри”[7] деб тушунади. Бу масалада Л.С.Бородавко: 
“инвестицияларни суғурталашнинг предмети 
инвестиция фаолиятини амалга ошириш жараё-
нига жалб этилган моддий ва номоддий бойлик-
лар”дан иборат эканлигини таъкидлаб, “инвес-
тицияларни суғурталаш - инвестиция лойиҳала-
ри рискларини амалга оширишда, суғурталанув-
чиларнинг тўлаган суғурта мукофотлари ва 
бошқа маблағлари ҳисобига ташкил этилган су-
ғурта фондларидан инвестиция фаолияти суб-
ектлари мулкий манфаатларини ҳимоялаш му-
носабатлари” [8] деган таърифни беради.   

Хорижий инвестицияларни суғурталаш 
масалалари Россиялик олимлар А.С.Загрядский, 
О.Н.Яцентюк, Р.И.Каюмов, О.В.Колесникова, 
Н.Ю.Кулешов ва Д.В.Юловнинг илмий ишларида 
ҳам кўриб чиқилган.  

Тадқиқот методологияси. Мазкур мавзу-
ни ёритишда aбстрaкт-мaнтиқий фикрлaш, 
умумлаштириш, кaби усуллaрдaн фойдaлaнил-
гaн. 

Таҳлил ва натижалар муҳокамаси. Дунё 
иқтисодиётида суғурта муносабатлари ёрдами-
да ички ва хориж капитал эгаларининг ўз ин-
вестиция фаолиятларида юзага келиши мумкин 
бўлган рисклардан ҳимоялаш орқали уларнинг 
инвестицион фаоллигини рағбатлантиришни 
таъминлашни амалга ошириш мумкин.  

Хорижий инвестицияларни суғурталаш – 
хорижий инвесторлар манфаатларини ҳимоя-
лашга қаратилган суғурта туридир. Натижада 
ушбу суғурталаш турининг асосий мақсади 
мамлакатга хорижий инвестицияларни жалб 
қилишдан иборатдир. Бу ўз навбатида инвести-
ция фаолиятида юзага келиши мумкин бўлган 
рискларни олдиндан аниқлаш, таснифлаш, таҳ-
лил қилиш ва уларни сифатли баҳолашни тақо-
зо этади. 

Шундай қилиб, рискларни таснифлаш 
билан шуғулланган биринчи олимлардан бири 
Дж. M. Keйнс эди. У бу масалага инвестиция 
фаолияти билан шуғулланувчи шахс томонидан 

ёндашиб, рискларнинг учта асосий турини 
аниқлади [9]: 

- тадбиркорлик риски –  инвестициялаш-
дан кутилаётган даромад олишнинг ноаниқ-
лиги; 

- "қарз берувчи" риски - кредитни қайтар-
маслик риски, шу жумладан ҳуқуқий риск (кре-
дитни қайтаришдан бўйин товлаш) ва кредит 
риски (кам таъминланганлик)ни ҳам ўз ичига 
олади; 

- пул бирлиги қийматининг ўзгариши 
риски - миллий пул бирлиги курсининг ўзгари-
ши (бозор риски) натижасида пул маблағларини 
йўқотиш эҳтимоли. 

Глобал миқёсда барча инвестиция рискла-
рини 2 гуруҳга бўлиш мумкин: 

- тизимли (умумиқтисодий, бозор билан 
боғлиқ) – инвестор бевосита таъсир қила ол-
майдиган ташқи омиллар билан боғлиқ бўлган 
рисклар; 

- тизимли бўлмаган (тижорат) рисклар - 
инвестициялаш объекти билан бевосита боғлиқ 
бўлган, яъни бошқарув ходимларининг вакола-
тидан бошлаб, то ушбу бозор сегментида рақо-
бат билан тугайдиган рисклар. 

Ҳалқаро амалиётни ўрганиш натижасида 
инвестиция рискларини келиб чиқиш сабабла-
рига қараб қуйидагиларга ажратиш мумкин: 

- сиёсий рисклар - ташқи сиёсий вазиятга, 
мамлакат ичидаги вазиятга, давлат сиёсатининг 
ўзгариши билан боғлиқ рисклар; 

- иқтисодий рисклар - муайян давлат 
иқтисодиётининг ҳолати, солиқ ва молия соҳа-
сидаги сиёсатининг йўналишига боғлиқ бўлган 
рисклар; 

- технологик рисклар - асосан ишлаб 
чиқариш корхоналари билан боғлиқ ва ускуна-
ларнинг ишончлилиги, технологик жараёнлар-
нинг мураккаблиги, инновацияларни жорий 
этиш билан боғлиқ рисклар; 

- ижтимоий рисклар - инсон омили билан 
боғлиқ (муайян шахснинг ўз фаолияти давоми-
да хатти-ҳаракатларини олдиндан айтиб бера 
олмаслик) ва жамиятдаги ижтимоий кескинлик 
(иш ташлашлар, турли ижтимоий дастурларни 
амалга ошириш ва бошқалар) рисклар; 

- ҳуқуқий рисклар - янги қонунларнинг 
қабул қилиниши ёки мавжудларининг ўзгари-
ши натижасида, шунингдек, суд жараёнлари-
нинг мустақиллиги бўлмаган тақдирда пайдо 
бўлади; 

- экологик рисклар - иқлим шароити, эпи-
демиялар, зараркунандаларнинг тарқалиши, 
техноген авариялар ва атроф-муҳит ифлослани-
ши билан боғлиқ рисклар. 

Жаҳон амалиётида умумэътироф этилган 
"инвестицион риск" атамаси капитал қўйилма-
ларнинг тўлиқ ёки қисман йўқотилиши ёки ҳақ 

тўланмаслиги билан боғлиқ риск тушунчасини 
аниқлаш учун қўлланилади. Сирасини айтганда, 
бу тушунча капитал қўйилмаларни амалга оши-
риш билан боғлиқ рискларнинг барча турлари-
ни қамраб олади. 

Ҳар қандай тадбиркорлик фаолияти 
кутилмаган ҳолатлар билан боғлиқ экан, ушбу 
фаолиятда тадбиркор қобилиятининг даражаси 
сиёсий ва иқтисодий ҳолатлар ва унинг ўзгари-
шини олдиндан прогноз қилишга, лойиҳанинг 
молиявий қопланишини ҳисоб-китоб қилишга, 
ўз фаолиятида ҳамкорларни қандай танлашига, 
бозордаги ҳолатга қанчалик тезлик билан мос-
лашишига ва самарали бошқарув қарорларини 
қабул қилишига боғлиқдир. Албатта тадбиркор-
лик фаолиятида барча кутилмаган ҳолатларни 
олдиндан кўриб ва ҳисоб-китоб қилиб бўлмай-
ди, шунинг учун ҳам кўзланган фойдага эга бўл-
маслик ёки зарар кўриш риски ҳар доим мав-
жуддир. 

Шундай экан, суғурта соҳаси иқтисодиёт-
нинг ривожланишида муҳим тармоқлардан 
бири ҳисобланади. Ўзбекистонда суғурта бозори 
шаклланган ва эндигина ривожланиш босқичи-
га қадам қўймоқда. 

Ўзбекистон иқтисодиётини ривожлани-
шида хорижий инвестициялар муҳим аҳамият 
касб этар экан, хорижий инвесторлар инвес-ти-
ция фаолиятини амалга оширишда асосан сиё-
сий ва тижорат рискларига дуч келади. Ўзбекис-
тон Республикасига хорижий инвестицияларни 
фаоллик билан жалб этиш босқичида ватани-
миздаги ва чет эллик мулкчиликнинг барча 
шаклларидаги инвесторларнинг Ўзбекистон 
Республикасининг иқтисодиётига йўналтираёт-
ган инвестицияларини, шунингдек, Ўзбекистон 
инвесторлари ва чет мамлакатлардаги экспор-
терларнинг иқтисодий манфаатларини суғурта 
йўли билан ҳимоя қилиш «Ўзбекинвест» экс-
порт-импорт миллий суғурта компанияси  асо-
сий мақсади сифатида белгиланган. Ушбу ком-
пания бугунги кунда қурилиш-монтаж рискла-
рини, мол-мулкни табиий офатлардан ва бошқа 
рисклардан, умумий фуқаролик жавобгарлиги-
ни, иш берувчининг фуқаролик жавобгарлиги-
ни, бахтсиз ҳодисалардан, юкларни, экспорт 
операцияларини, импорт операцияларини ва 
бошқаларни суғурталашни амалга оширмоқда. 

Бундан ташқари “Ўзбекинвест-интер-
нешнл” компанияси хорижий инвесторларни 
инвестицияларини сиёсий рисклардан суғурта-
лаш ва чет эл инвесторларига инвестицияларни 

амалга ошириш бўйича ҳуқуқий ва бошқа маъ-
лумотлар тақдим қилиш юзасидан маслаҳатлар 
бериш бўйича кўп томонлама ёрдамни амалга 
оширади. Компания савдо шартномалари, лойи-
ҳавий молиялаштириш, экспорт олди молия-
лаштириш ва инвестициялар бўйича суғурта 
қопламаларини тақдим этади. Компания қуйи-
даги сиёсий рисклардан: конфискация, экспро-
приация ва миллийлаштириш, урушлар, фуқаро-
лик ҳаракатлари, давлат органларининг мажбу-
риятларини бажармаслиги, экспорт/импорт 
эмбаргоси ва бошқаларни суғурталашни амалга 
оширади. 

2013 йил 25 апрел ҳолатига 168 та суғурта 
шартномаси имзоланган бўлиб, савдо ва инвес-
тицияларни жами суғурта суммаси 1,6 млрд. 
АҚШ долларини ташкил қилган[10].   

Республикамизда хорижий инвестиция-
ларни суғурталаш механизми мавжуд бўлсада, 
ўз ечимини кутаётган муаммолар ҳам йўқ эмас. 
Биринчидан, хорижий инвестицияларни суғур-
талашнинг илмий-назарий асосларининг етар-
ли даражада ўрганилмаганлиги ва хорижий ин-
вестицияларни суғурталашни амалга ошириш-
нинг ташкилий-ҳуқуқий жиҳатларида ҳам бўш-
лиқларнинг кўплиги.  

Масалан, Ўзбекистон Республикаси фуқа-
ролик кодексининг 52 боби суғуртага бағиш-
ланган бўлиб, кодексда назарда тутилган суғур-
тага оид қоидалар хорижий инвестицияларни 
нотижорат рискларидан суғурталаш масалала-
рига татбиқ этилиши ёки этилмаслиги тўғриси-
да маълумот келтирилмаган[11]. Яъни кодексда 
келтирилган суғуртага оид қоидалар хорижий 
инвестицияларни нотижорат (сиёсий) рисклар-
дан суғурталашга ҳам татбиқ этилиши белгила-
ниши керак. Фақатгина 2019 йил 25 декабрда 
қабул қилинган “Инвестициялар ва инвестиция 
фаолияти тўғрисида”ги қонунининг 50-модда-
сида инвестицияларни сиёсий ва бошқа тавак-
калчиликлардан суғурталаш халқаро ташкилот-
лар, чет эл агентликлари, бошқа суғурта компа-
ниялари томонидан ҳам амалга оширилиши 
мумкинлиги белгилаб ўтилган[12]. 

Иккинчидан, бугунги кунда суғурта ком-
панияларининг капиталлашув даражасининг 
пастлиги, айнан хорижий инвестицияларни су-
ғурталаш бўйича шундай суғурта маҳсулоти-
нинг йўқлиги, инвестиция рискларини баҳолаш 
масалаларида етук кадрлар етишмаслиги ҳам 
айни ҳақиқат. Фикрлар исботини қуйидаги жад-
вал маълумотларидан кўриш мумкин. 

                                                                                           

                                                                                                                    1-жадвал 
Суғурта компаниялари капиталлашуви ва хорижий инвестициялар хажми[13] 

№ Кўрсатгичлар 
Йиллар 

2012 2014 2016 2018 2020 
1. Суғурта компаниялари капиталлашув даражаси ўсиши 

(млрд.сўм) 
289,4 361,3 443,1 543,0 1439,2 

2. Тўғридан-тўғри хорижий инвестиция ва кредитлар (млрд.сўм) 3668,6 5489,4 2479,6 14040,0 64179,9 

Юқоридаги жадвал маълумотларидан кў-
риниб турибдики, мамлакатимиз суғурта таш-
килотларининг жами капитали йиллар давоми-
да ўсиб борган бўлсада, ўз навбатида кириб 
келган тўғридан-тўғри хорижий инвестициялар 
ва кредит маблағлари миқдори ҳам ўсган. Маса-
лан, 2012 йилда суғурта компаниялари жами 
капитали 289,4 млрд. сўмни ташкил этган бўлса, 
2020 йилга келиб, бу кўрсатгич 1,4 трлн. сўмни 
ташкил этган. 2020 йилда жалб этилган тўғри-
дан-тўғри хорижий инвестициялар ва кредит-

лар эса 64,2 трлн. сўмни ташкил этмоқда. Ўз-
ўзидан суғурта компанияларининг молиявий 
салоҳияти хорижий инвестицияларга суғурта 
қопламаларини тақдим қилиш имкониятларини 
чегаралайди. Бу эса ўз навбатида миллий су-
ғурта компанияларининг қоплай олмайдиган 
мажбуриятларининг катта қисмини хорижга 
қайта суғурталашга узатишига олиб келади. 
Натижада қайта суғурталаш бўйича суғурта 
мукофотларининг четга чиқиб кетиши юз бер-
моқда.

 
                                                                                                                                                                        2-жадвал 

Суғурта мукофотларининг ЯИМдаги салмоғи[14]. 

№ Кўрсаткичлар 
Йиллар 

2016 2017 2018 2019 2020 
1. ЯИМ (млрд.сўм) 242 495,5 302536,8 406 648,5 510117,2 580 203,2 
2. Суғурта мукофотлари (млрд.сўм) 692,6 927,4 1 635,2 2313,9 2213,7 
3. ЯИМда суғурта мукофотларининг 

салмоғи, % 
0,28 0,31 0,40 0,45 0,38 

 
2-жадвал маълумотларидан кўриниб 

турибдики, суғурта мукофотларининг мамлакат 
ялпи ички маҳсулотидаги улуши 2020 йилда 
0,38 %ни ташкил этган. Бу кўрсатгич ўз навба-
тида аҳоли ўртасида суғурта маданиятини паст-
лиги, суғурта соҳасида малакали кадрлар етиш-
мовчилиги ва маълумотларнинг очиқ, шаффоф 
тақдим этилмаслиги, соҳани рақамлаштириш-
нинг зарурлиги, суғурталанувчиларнинг суғур-
та компанияларига бўлган ишонч даражаси, су-
ғурта муносабатларига оид қонуний ҳужжатлар-
ни такомиллаштириш зарурлигини кўрсатади. 
Бу борадаги кўрсаткичлар Ғарбий Европа мам-
лакатларида 8,4 %ни, Шарқий Осиёда 6,2 %ни 
ташкил этади.   

Хулоса ва таклифлар. Миллий иқтисо-
диётга хорижий инвестицияларни жалб қилиш-
да қулай инвестиция муҳитини яратиш, хусусан, 
хорижий инвестицияларни суғурта воситасида 
ҳимоялаш механизмини такомиллаштиришни 
талаб этади. Бунинг учун қуйидаги хулоса ва 
таклиф-тавсиялар ишлаб чиқилди: 

1. Хорижий инвестицияларни суғурталаш 
фаолиятига оид назарий қарашлар ва ёндошув-
ларни қиёсий таҳлил қилиш асосида ривожлан-
ган давлатлар ҳамда МДҲ мамлакатлари олим-
ларининг қараш ва ёндошувлари ўрганилди. 
Хорижий инвестицияларни суғурталаш бўйича 
хориж тажрибасини ўрганиш давомида кенг 
кўламда етарли даражада инвестицияларни 
суғурталашнинг назарий-ҳуқуқий асосларининг 
ишлаб чиқилмаганлиги аниқланди. 

2. Инвестиция фаолиятини суғурталаш-
нинг ҳуқуқий асосларини ривожлантириш нуқ-
таи-назаридан Ўзбекистон Республикаси фуқа-
ролик кодексининг 52 бобида назарда тутилган 
суғуртага оид қоидалар хорижий инвестиция-
ларни нотижорат рискларидан суғурталаш 

масалалари татбиқ этилиши ёки этилмаслиги 
тўғрисида маълумот келтирилмаганлигини 
ҳисобга олиб, ушбу кодекснинг 52 бобига янги 
“Махсус суғурта турларини суғурталашда уму-
мий қоидаларни қўллаш” моддасини киритиш 
мақсадга мувофиқдир. 

3. Хорижий инвестицияларни суғурталаш 
соҳасида, айниқса суғурта компанияларида 
инвестиция рискларини баҳолаш ва бошқариш 
бўйича ишни ташкил қилишда миллий етук 
кадрларни тайёрлаш ва малакасини ошириш 
бўйича дунёнинг нуфузли суғурта компанияла-
рида амалиёт ўташини ва хорижнинг тажри-
бали мутахассисларини жалб қилган ҳолда мас-
тер класслар ташкил этиш, Олий таълим муасса-
салари ўқув режаларига “Инвестицияларни су-
ғурталаш” фанини киритиш ва ўқитишни таш-
кил этиш тавсия қилинади. 

4. Мамлакатимизнинг суғурта фаолияти-
ни тартибга солувчи ва назорат қилувчи органи 
ҳузурида “Инвестиция фаолиятини суғурталаш 
мониторинги” бўлимини ташкил этиш орқали 
инвестиция рискларини суғурталаш соҳасида 
хорижий инвесторларга шаффоф, очиқ маълу-
мотлар базасини тақдим қилиш тавсия этилди. 

5. Тадқиқот натижаларига асосан миллий 
суғурта компанияларининг капиталлашув дара-
жасининг етарли эмаслиги йирик миқдордаги 
хорижий инвестицияларни суғурталашда мо-
лиявий имкониятларининг чекланганлиги, 
натижада мажбуриятларнинг бир қисми қайта 
суғурталашга чет эл суғурта ташкилотларига 
узатилиши кузатилмоқда. Шундан келиб чиқиб, 
юқори қийматли хорижий инвестициялар иш-
тирокидаги лойиҳаларни суғурта пули (Insurans 
Pool) технологияси асосида суғурта компания-
лари томонидан биргаликда суғурта қилиш 
таклиф қилинади. 

6. Тадқиқот натижаларига кўра, суғурта-
ловчиларнинг юқори капиталлашув даражасига 
эришишида, уларнинг суғурта қилдирувчилар 
олдидаги мажбуриятларини бажара олиш қоби-
лиятининг ошишида, миллий суғурта компа-
ниялари акцияларининг бир қисмини хорижий 

нуфузли суғурта компанияларига сотиш орқали 
ҳамкорликда қўшма суғурта компанияларини 
ташкил қилиш таклиф этилади ва натижада 
суғурта компаниялари томонидан халқаро рей-
тинг агентликларининг рейтингларини олиш-
ларида муҳим омил бўлиб хизмат қилади. 

Аннотация. Мақолада Г.Марковицнинг инвестицион портфель моделини шакллантириш босқичлари кўриб 
чиқилган. Амалий Excel дастурий таъминоти орқали портфелнинг берилган даромадлилик даражасида рискини 

Аннотация. В статье рассматривается этапы формирование модели инвестиционного портфеля 

Г.Марковица. С помощью программного обеспечения Excel проанализирован минимизация уровня риска портфеля при 
заданном уровне доходности. Также приводятся преимущества и недостатки моделя.  

